
Rezime/Abstract

Glavni cilj rada je ispitati učestalost, povezanost i prediktivnost socio-demografskih varijabli; varijabli dijagnosticiranja,
tretmana i podrške; komunikacijskih i jezičkih vještina djece sa dijagnozom/sumnjom na poremećaj iz autističnog spektra,
te emocija, stavova i stresa njihovih roditelja/skrbnika. Uzorak ispitanika činili su roditelji/skrbnici djece kod kojih postoji
dijagnoza/sumnja na poremećaj autističnog spektra. Istraživanje je bilo provedeno primjenom upitnika načinjenog za
potrebe ovog istraživanja. Istraživanjem je obuhvaćeno ukupno 80 ispitanika. Analizirano je ukupno četiri grupe varijabli:
socio-demografske varijable, varijable dijagnosticiranja, tretmana i podrške, varijable emocija i stresa roditelja, varijable
komunikacije i jezika djeteta. Statistička obrada podataka je obavljena u programskom paketu IBM SPSS verzija 21
podrazumijevala je izračunavanje osnovnih statističkih parametara te multiplu regresijsku analizu. Više od polovine osoba
sa dijagnozom/sumnjom na poremećaj iz autističnog spektra je muškog spola, srednjih finansijskih primanja unutar
domaćinstva i roditeljima srednjeg stručnog obrazovanja. Rano postavljanje dijagnoze, rani početak tretmana i intenzitet
tretmana su prediktori sveukupnog zadovoljstva podrškom društvenog sistema i zajednice u vezi sa teškoćama djeteta.
Pozitivne emocije i stavovi roditelja osoba sa dijagnozom/sumnjom na poremećaj iz autističnog spektra valjan prediktor
smanjena stresa roditelja, ali ne i povećanja izvora olakšanja od stresa roditelja. Komunikacijske i jezičke vještine djeteta
su valjan prediktor pozitivnih emocija roditelja osoba sa dijagnozom/sumnjom na poremećaj iz autističnog spektra. Ključne
riječi: autizam, tretman, emocije, stres, komunikacija, jezik

